КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

Коми Республикаын 2013 воӧ медбур велӧдысьясӧс сьӧмӧн ошкӧм йылысь


«Велӧдӧм сӧвмӧдӧм» Коми Республикаса канму уджтас вынсьӧдӧм йылысь» Коми Республикаса Веськӧдлан котырлӧн 2012 во кӧч тӧлысь 28 лунся 411 №-а  шуӧм серти, велӧдысьясӧс  велӧдан да воспитайтан уджӧ ышӧдӧм да налысь творческӧй да уджсикас серти вермӧмъяс сӧвмӧдӧм могысь Коми Республикаса Веськӧдлан котыр шуис:
       1. Мынтыны 2013 воӧ 25 сьӧмӧн ошкӧм на пиысь быдӧн 100 сюрс шайт мында Коми Республикаса медбур велӧдысьяслы велӧдан уджын ыджыд вермӧмъясысь  да республикаса велӧдӧм сӧвмӧдӧмӧ тӧдчана пай пуктӧмысь.
          2. Вынсьӧдны Коми Республикаын 2013 воӧ медбур велӧдысьясӧс сьӧмӧн ошкӧм йылысь положение содтӧдын индӧм серти.
           3. Кырымавны Россия Федерацияса йӧзӧс велӧдан да наука министерство да Коми Республикаса Веськӧдлан котыр костын медбур велӧдысьяслы сьӧмӧн ошкӧм мынтӧм вылӧ федеральнӧй сьӧмкудйысь Коми Республикаса республиканскӧй сьӧмкудлы субсидия сетӧм йылысь артмӧдчӧм (водзӧ — Артмӧдчӧм).
         
 4. Индыны Коми Республикаса йӧзӧс велӧдан министерствоӧс Артмӧдчӧм збыльмӧдӧм кузя Коми Республикаса олӧмӧ пӧртысь уполномочитӧм органӧн.
           5. Коми Республикаса йӧзӧс велӧдан министерстволы 2013 вося ода-кора тӧлысь 10 лунӧдз лӧсьӧдны да вынсьӧдны Коми Республикаын 2013 воӧ медбур велӧдысьяслы сьӧмӧн  ошкӧм босьтӧм вылӧ конкурс нуӧдан правилӧяс.
          6. Тайӧ шуӧмыс вынсялӧ сійӧс  официальнӧя йӧзӧдӧмсянь дас лун кольӧм мысти да паськалӧ 2013 вося тӧвшӧр тӧлысь 1 лунсянь артмӧм инӧда йитӧдъяс вылӧ.
         Коми Республикаса Юралысь                                                     В.Гайзер
         Сыктывкар
         2013 вося косму тӧлысь 3 лун
         100 №
ВЫНСЬӦДӦМА

Коми Республикаса Веськӧдлан котырлӧн

2013 во косму тӧлысь 3 лунся 100 №-а шуӧмӧн

(содтӧд)
Коми Республикаын 2013 воӧ медбур велӧдысьясӧс сьӧмӧн ошкӧм йылысь
ПОЛОЖЕНИЕ

        1. Сьӧмӧн ошкӧм мынтыссьӧ Коми Республика мутасын меститчысь велӧдан учреждениеясса медбур велӧдысьяслы, кодъяс збыльмӧдӧны улыс тшупӧда, подув тшупӧда ӧтув да шӧр (тыр) тшупӧда  общеобразовательнӧй уджтасъяс, велӧдан уджын ыджыд вермӧмъясысь  да республикаса велӧдӧм сӧвмӧдӧмӧ тӧдчана пай пуктӧмысь.
              2. 2013 воӧ Велӧдысь лун кежлӧ мынтасны 25 сьӧмӧн ошкӧм на пиысь быдӧн 100 сюрс шайт  мында.
    Сьӧмӧн ошкӧмсӧ мынтӧны Коми Республикаын 2013 воӧ медбур велӧдысьясӧн сьӧмӧн ошкӧм босьтӧм вылӧ конкурслӧн бӧртасъяс серти (водзӧ — конкурс).
        
3. Конкурсын участвуйтны вермӧны велӧдысьяс, кодъяслӧн велӧдан уджын стажыс куим воысь абу этшаджык, кодъяслӧн шӧр уджаланінӧн лоӧ Коми Республика мутасын меститчысь велӧдан учреждение, кодъяс збыльмӧдӧны  улыс тшупӧда, подув тшупӧда ӧтув да шӧр (тыр) тшупӧда  общеобразовательнӧй уджтасъяс.
  Йӧзлӧн, кодъяс индӧм велӧдан учреждениеясын вӧчӧны сӧмын административнӧй либӧ удж  котыртан могъяс, конкурсын участвуйтӧм вылӧ инӧдыс абу.
     Велӧдысьяслы, кодъяс воддза воясӧ босьтлісны сьӧмӧн ошкӧм, позьӧ участвуйтны  конкурсын, кольӧма кӧ куим календарнӧй во сьӧмӧн ошкӧм босьтӧм бӧрын.
            Велӧдысьяслӧн, кодъяс пырисны 2013 воӧ медбур велӧдысьяслы сьӧмӧн ошкӧм сетӧм вылӧ конкурсын вермысьяс лыдӧ, «Медбур велӧдысьясӧс сьӧмӧн ошкӧм» Россия Федерацияса Президентлӧн 2010 во тӧвшӧр тӧлысь 28 лунся 117 №-а Индӧд серти абу инӧдыс конкурсын участвуйтӧм вылӧ.
             4. Конкурс нуӧдан правилӧяс вынсьӧдсьӧны Коми Республикаса йӧзӧс велӧдан министерстволӧн тшӧктӧдӧн. 
       Конкурс нуӧдан правилӧясысь юӧръяс лоӧны  восьсаӧсь да ставлы сибаланаӧсь да найӧс колӧ быть йӧзӧдны «Ӧтуввез» юӧр сетан да телекоммуникационнӧй везйын Коми Республикаса йӧзӧс велӧдан министерстволӧн официальнӧй сайтын тайӧ правилӧяссӧ вынсьӧдан лунсянь 5 лунӧн. 
           5. Коми Республикаын медбур велӧдысьяслы сьӧмӧн ошкӧмсӧ мынтӧ  Коми Республикаса йӧзӧс велӧдан министерство Коми Республикаса республиканскӧй сьӧмкудлӧн сьӧм тшӧт весьтӧ 2013 вося вӧльгым тӧлысь 1 лунӧдз безналичнӧя конкурсын вермысьяслы сьӧм вуджӧдӧмӧн шыӧдчӧмын индӧм реквизитъяс серти.
 Шомысова А.А., 3323 зн.
